
PRESENTACION:
A PARADIPLOMACIA GALEGA E
A GLOBALIZACION DO LOCAL

O Nés no Mundo sae a luz nun contexto cru-
cial para a institucionalizacion da accién exterior
galega, obxectivo constituinte do IGADI no 1991.
Se nos dous ultimos anuarios monograficos arre-
dor da accion exterior de Galicia, o nucleo central
dos mesmos constituiuse arredor da reflexion
sobre o novo marco legal do Decreto da Xunta
178/2015 da Accion Exterior”, agora a EGAEX é
xa unha realidade en marcha (Estratexia Galega
de Accidn Exterior; o paraugas dende o que coor-
dinar todos os impulsos internacionais da Auto-
nomia) @,

Con este marco xeral de actuaciéon a Comu-
nidade Auténoma Galega sitlase como pioneira
a hora de interpretar a Iéxica expansiva do novo
marco estatal, inaugurado no contexto da crise
catalana no ano 2014 e tras moitos intentos den-
de a transicidén de dotar de Lei &8 Accién exterior
espafnola, que até o de agora vina funcionando
por medio de inercias e dindmicas parciais...

Asi as cousas o reto da EGAEX sera o de
actualizar a presenza internacional de Galicia
da maneira mais eficaz e eficiente posible, por
medio do liderado dende a Xunta de Galicia e a
coordinacidn entre as suas distintas areas de tra-
ballo; mais en coordinacion co resto de actores
da accion exterior galega (administracion locais,
universidades, empresas, sociedade civil...) no
obxectivo de crear unha marca e relato para a

Galicia global do S.XXI asociada & excelencia.

(1) Tralas Leis estatais 2/2014 do 25 de marzo de Accién Exterior
e do Servizo Exterior do Estado e 25/2014 do 27 de novembro, de
Tratados e outros Acordos Internacionais

(2) A EGAEX foi primeiramente aprobada polo Consello de
Accion Exterior de Galicia, onde o IGADI participou absténdose,
e posteriormente foi a Comisién parlamentaria para a sua
aprobacion, tralo visto bon do Ministerio de Exteriores do Estado.
A EGAEX entrou finalmente en vigor o 1 de febreiro de 2018.

Mais ald dos debates naturais, l6xicos e de-
mocraticos arredor do texto final da EGAEX —es-
pecialmente normais no contexto de crise terri-
torial do Estado- a mesma serve para trazar un
mapa comun compartido dos nosos intereses e
prioridades no planeta, tendo en conta as nosas
fortalezas, da lingua e a cultura a diaspora ou a
capacidade exportadora da nosa economia.

Dende o noso punto de vista, mais ald da po-
sitiva institucionalizacion da accidn exterior gale-
ga, a EGAEX ten a sia maior debilidade na nature-
za do documento, extraordinariamente extenso
e sen un plan de actuacion definido, mais propio
dunha reflexion xeral que dunha estratexia. Polo
tanto, debera superar nos préximos anos o seu
caracter institucional-administrativo para ser
unha estratexia tamén politica, operativa e socia-
lizable entre os actores madis relevantes da nosa
presenza internacional (no marco do Estatuto e
da definiciéon de Galicia coma nacionalidade his-
torica). A EGAEX debera ser o elemento reitor da
nosa paradiplomacia.

Desta maneira, no proceso de conversas
abertas para transformar o Decreto da Accidn
Exterior galega de 2015 en Lei antes do 2020; e
co acontecemento extraordinario para a nosa
proxeccién internacional do préximo Xacobeo
2021, impulsamos neste numero do Nos No
Mundo unha reflexidn xeral sobre o estado das
relacidns co internacional dende as nosas institu-
cions locais, que por primeira vez son reconeci-
das como suxeitos da accién exterior galega.

Serd este o nucleo do presente informe, para
0 que contamos coa colaboracién da Direccidn

Xeral de Exteriores e a Direccion Xeral da Admi-



nistracion Local da Xunta de Galicia e as achegas
dos Concellos da Corufia, Lugo, Ourense e Ponte-
vedra, presentando a sla experiencia e proxecto
en relacion co internacional. Cdmpre agradecer-
lles a estas institucions a participacion e a von-
tade de activar unha internacionalizacién cons-
ciente, extraordinariamente retrasada en Galicia
en relacion as tendencias europeas e interna-
cionais, que hai anos que normalizaron a accién
exterior local, superando as politicas necesarias
mais insuficientes, de captacidn turistica.

Neste relato dende o local compre nos
proximos anos sistematizar a accién exterior da
nosa administracién local: captacion de fondos
europeos e investimentos, participacion en re-
des internacionais e irmandamentos, turismo,
educacion, cultura, cooperacion internacional...
Faise urxente ordenar e concentrar esforzos; evi-
tando a dispersién e procurando mecanismos de
coordinacién coa sociedade civil e a Xunta de Ga-
licia para multiplicar sinerxias e calidade na nosa
presenza internacional, multiplicando as oportu-
nidades para a nosa sociedade.

Mais no -Nés No Mundo 20218 hai moito

mais. Achegdmonos 34 analise da nosa balanza

comercial de 2017 elaborado por Manuel Gonza-
lez da USC e poiiemos o foco no conflito arredor
do Centro Gallego de Buenos Aires e a nosa rela-
cion coa diaspora por medio dun texto de Maria
Xosé Porteiro. Contamos tamén cun artigo dos
Directores do 22 Congreso de Estudos Interna-
cionais de Galicia; organizado polo Observatorio
da Gobernanza da Universidade de Vigo e o IGA-
DI, arredor do estado dos estudos sobre a para-
diplomacia no sistema universitario galego, no
contexto do vixésimo sexto aniversario da nosa
entidade.

Finalmente o N6s no Mundo 2018 remata
cun texto moi especial da Marcha Mundial das
Mulleres de Galicia; arredor da xenealoxia e es-
tado actual da conectividade internacional do
feminismo galego, no marco da folga xeral de
mulleres do pasado 8 de marzo.

O IGADI que dende o seu nacemento acom-
pafiou e dinamizou o proceso de institucionaliza-
cién da nosa accion exterior continuard a tentar
converter as palabras en feitos e os textos en
programas, proxectos e actividades reais, que
non sexan so de parte, se non inclusivos e o mais

consensuados posibles.



Jesus Gamallo Aller, director xeral de Relacions
Exteriores e coa UE, e Marta Ferndndez-Tapias
Nunez, directora xeral de Administracion Local.

EGAEX. A ACCION EXTERIOR
INSTITUCIONALIZADA

O 1 de febreiro de 2018 o Consello da Xun-
ta aprobou definitivamente a Estratexia Galega
de Accion Exterior (EGAEX), consonte co Decreto
178/2015, do 26 novembro, polo que se regu-
la a accién exterior da Comunidade Auténoma
de Galicia®. Deste xeito formal dabase cumio a
unha laboura normativa e prescritiva que agora
ha ter continuidade na sua execucién, mellora
permanente e, por riba de todo, de constante
adaptacion ao cambio.

O Decreto autondmico veu encher un ba-
leiro que era indispensable colmar para poder
aproveitar todas as potencialidades legais inau-
guradas no Ordenamento xuridico espafiol pola
Lei 2/2014, do 25 de marzo, da accion e do ser-
vizo exterior do Estado, complementada coa Lei
25/2014, do 27 do novembro, de tratados e ou-
tros acordos internacionais. Galicia decidiu pois
estar 4 vangarda nesta lifia de apertura cara 6
exterior e non agardou 6 desenvolvemento dos
pendentes regulamentos executivos desas leis.
Non obstante, como é consubstancial & lealda-
de constitucional que artella a todos os Estados
de estrutura complexa no entorno da UE (Bun-
destreue), o executivo galego comunicou o seu
proxecto ao Ministerio de Asuntos Exteriores e
de Cooperacion.

Ese novo marco xuridico abriu un enorme
abano de opcidns na proxeccidn exterior mesmo
no eido local. Concellos e Deputaciéns, asi como

0s seus respectivos organismos e entidades, po-

(3) DOG n? 233, do 7.XI1.2015.

den agora proxectar con plena seguridade xuri-
dica as sias competencias materiais féra do te-
rritorio espafiol, sempre e cando se cingan aos
procedementos establecidos.

Velai como no artigo 5.2 da primeira desas
leis, dise que a respectiva Administracion local
mantera “informado o Ministerio de Asuntos Ex-
teriores e de Cooperacion das propostas sobre
viaxes, visitas, intercambios e actuacions con
proxeccion exterior, para que este departamento
poida informar e, se for o caso, emitir recomenda-
cidns motivadas sobre a adecuacion da proposta
de actuacion ds directrices, fins e obxectivos da
politica exterior fixados polo Goberno e os instru-
mentos de planificacion establecidos por esta lei.”

Que implica esta obriga de facer para as en-
tidades locais? Aparentemente supdn o deber
das autoridades municipais e das deputacions de
informar ao MAEC das iniciativas previstas no ex-
terior -féra de territorio espafol- antes de que se
materialicen. O que non queda claro na literalida-
de dalei é a antelacién coa que informar ao MAEC
desas iniciativas -viaxes, actuacions, ...-. Pois ben,
considerando o convido no acordo acadado na
Comisidn Bilateral de Cooperacidn Administra-
cién do Estado-Comunidade Autdonoma de Galicia
en relacion coa devandita Lei 2/2014, estimamos

que debe ser interpretado do seguinte xeito:

(4) RESOLUCION do 30 de xaneiro de 2015, da Direccién Xeral
de Relacidns Institucionais e Parlamentarias, pola que se ordena
a publicacion do acordo da Comision Bilateral de Cooperacion
Administracion Xeral da Estado-Comunidade Autdnoma de
Galicia en relacién coa Lei 2/2014, do 25 de marzo, da accidn e do
servizo exterior do Estado. (DOG n? 29, do 12.11.2015, pax. 6.256).



“Ambas as partes coinciden en que as refe-
rencias contidas nos artigos 5.2, 11 e 12, da Lei,
que prevén distintos informes sobre a adecuacion
ds directrices fins e obxectivos da Politica Exterior
das viaxes, visitas, intercambios, actuacions que
leven a cabo as CCAA no exterior e das oficinas
ou unidades administrativas que establezan no
exterior, asi como os acordos internacionais ad-
ministrativos e non normativos con outros suxei-
tos de dereito internacional, deben interpretarse
de acordo coa lexislacion aplicable en materia de
procedemento administrativo comun.

Ambas as partes coinciden en que as previ-
sidns contidas nos arts. 5.2 e 12 nas que se alude
como «propostas» d comunicacion polas CCAA
das viaxes, visitas, intercambios, actuacions e
apertura de oficinas no exterior, han de interpre-
tarse no sentido de que as CCAA comunicardn
ditas actuacions que prevexan levar a cabo no
exterior, correspondendo d Administracion Xeral
do Estado o seu informe de conformidade cos de-
vanditos preceptos nos termos expostos no apar-
tado anterior.”

Daquela, como non pode ser doutra manei-
ra, a comunicacién previa que impén o lexisla-
dor hase ter que realizar consonte coa vixente
Lei 39/2015, do 1 de outubro, do procedemento
administrativo comun das administraciéns publi-
cas, que derrogou a enton vixente Lei 30/1992,
do 26 de novembro, de réxime xuridico das ad-
ministracions publicas e do procedemento admi-
nistrativo comun. Por conseguinte, tomariase en
consideracion o previsto no artigo 80 -e concor-
dantes- da Lei 39/2015:

Resolucion de 2 de febrero de 2015, de la Secretaria General
de Coordinacion Autondmica y Local, por la que se publica el
Acuerdo de la Comision Bilateral de Cooperacion Administracion
General del Estado-Comunidad Auténoma de Galicia en relacion
con la Ley 2/2014, de 25 de marzo, de la Accidn y del Servicio
Exterior del Estado. (BOE n? 37, do 12.11.2015, pax. 11.906).

“Artigo 80. Emision de informes.

1. Salvo disposicion expresa en contrario, os
informes serdn facultativos e non vinculantes.

2. Os informes serdn emitidos a través de
medios electronicos e de acordo cos requisitos
que sinala o artigo 26 no prazo de dez dias, salvo
que unha disposicion ou o cumprimento do res-
to dos prazos do procedemento permita ou exixa
outro prazo maior ou menor. (...)".

Con todo, a prevision mais relevante para
as entidades locais entre as que se insiren na Lei
2/2014, é a que figura no inciso final do seu ar-
tigo 11.2:

“As entidades que integran a Administra-
cion local estardn suxeitas aos instrumentos de
planificacion da accidn exterior que determinen
as suas respectivas comunidades autonomas.”

En consecuencia, alguén terd que supervi-
sar o cumprimento desta obriga, e pode ser a
propia Xunta de Galicia, antes de comunicar a
respectiva iniciativa local ao MAEC, ou con pos-
terioridade, previa solicitude de informe auto-
némico polo MAEC antes de formar o seu crite-
rio, xa que s6 o Executivo autondmico é o mais e
mellor cualificado para avaliar a suxeicién ao seu
instrumento de planificacion exterior.

Tal como reflicte a integridade dese artigo
11, as Comunidades Auténomas e as entidades
locais observaran, ademais da legalidade vixen-
te, as “directrices, fins e obxectivos da politica
exterior fixados polo Goberno”. O documento
gue plasma esas directrices, fins e obxectivos
é nestes momentos a Estratexia Espafiola de
Accidn Exterior®. Pero, a maiores, en Galicia,
as suas entidades locais teran que observar a
Estratexia Galega de Accion Exterior (EGAEX),
aprobada polo Consello da Xunta o 1 de febreiro
de 2018.

(5) Aprobada polo Consejo de Ministros do 26.XI11.2014.



Por iso o Decreto 178/2015, do 26 novem-
bro, polo que se regula a accidn exterior da Co-
munidade Autonoma de Galicia (DRAEX), recolle
nidiamente no seu artigo 4.c) que son suxeitos
da accion exterior galega “As entidades locais
galegas, nas suas relacions con entes andlogos

doutros Estados, observando as directrices ema-

nadas da Xunta de Galicia, en lifia coa sua planifi-

cacion estratéxica e coa da Administracion xeral
do Estado”.

Esta nosa EGAEX, unha xenuina estratexia
de pais, foi aprobada cun grande respaldo colec-
tivo. No Consello de Accion Exterior de Galicia
(CAEX) obtivo o voto favorable de todas as insti-
tucidns e entidades ali representadas -entre elas,
a Federacién Galega de Municipios e Provincias,
FEGAMP-, non tendo ningln voto en contra, e sé
unha Unica abstencion; e xa, no Parlamento de
Galicia, todos os grupos da oposicién se abstive-
ron, logo de ter aceptado o Goberno galego e o
partido que o apoia a maioria das suas propostas
ao longo de case dous anos de tramitacién -de-
mora que obedeceu 4 celebracién no medio das
Eleccions autondmicas do 25.1X.2016, e 6 reini-
cio da fase de nova informacion publica, para ga-
rantir un plus de transparencia e participacion-.

Dentro desa cadea de obrigas (Lei-Estratexia
Espafiola de Accion Exterior-DRAEX-EGAEX), o
Goberno galego aspirou a aproveitar ao maxi-
mo as oportunidades que esta nova realidade
ofrecia. Unha realidade que lle recofiece por vez
primeira mesmo as entidades locais a posibilida-
de de asinar acordos internacionais administra-
tivos e acordos internacionais non normativos,
consonte co Capitulo Il (Subscricion de acordos
internacionais administrativos e non normativos
polas comunidades auténomas, cidades de Ceu-
ta e Melilla e entidades locais) do Titulo V da Lei

25/2014, do 27 do novembro, de tratados e ou-

tros acordos internacionais ©.

Tanto o DRAEX coma a EGAEX engadiron asi
singularidades non previstas na normativa basi-
ca estatal. Por exemplo, sen ir mais lonxe, o Ca-
pitulo IV do DRAEX dalle un trato singular 4 Euro-
rrexién Galicia-Norte de Portugal e a Lusofonia.
Para nés, os galegos, resulta moi peculiar consi-
derar como “exterior” a Portugal. Se cadrasio é
dende Madrid, pero non pode selo dende a nosa
terra. Por iso incluimos preceptos como o seu
artigo 30 (Cooperacion territorial e transfrontei-
riza galaico-portuguesa de base local). Practicas

como esta xa son naturais entre nds. Velai como

(6) Artigo 52. Subscricidn de acordos internacionais
administrativos.

1. As comunidades auténomas poderan subscribir acordos
internacionais administrativos en execucién e concrecién dun
tratado internacional cando tefian por ambito materias propias
da slla competencia e con suxeicidon ao que dispofia o propio
tratado internacional. Asi mesmo, cando tefian por ambito
materias propias da sua competencia poderan subscribilos as
cidades auténomas e as entidades locais.

2. Os requisitos, tramitacion interna, publicacidon e entrada en
vigor destes acordos internacionais administrativos, sen prexuizo
do que se dispdn no numero seguinte, rexeranse polo previsto
no titulo Ill da presente lei.

3. Os proxectos de acordos internacionais administrativos seran
remitidos ao Ministerio de Asuntos Exteriores e de Cooperacion
antes da sua sinatura para que a Asesoria Xuridica Internacional
informe acerca da sula natureza, procedemento e mais adecuada
instrumentacion segundo o dereito internacional. En particular,
ditaminard sobre se o dito proxecto se deberia formalizar
como tratado internacional ou como acordo internacional
administrativo. Para a emisidon do seu informe, o Ministerio de
Asuntos Exteriores e de Cooperacidon solicitara cantos outros
xulgue necesarios. O prazo para a emision do informe sera de
dez dias.

Artigo 53. Subscricién de acordos internacionais non normativos.
1. As comunidades autéonomas poderan establecer acordos
internacionais non normativos nas materias que sexan propias
da sua competencia. Asi mesmo, cando tefian por ambito
materias propias da sua competencia poderan subscribilos as
cidades de Ceuta e Melilla e as entidades locais.

2. Atramitacioninterna e o rexistro destes acordos internacionais
non normativos, sen prexuizo do que se dispon no numero 3
seguinte, rexeranse polo previsto no titulo IV da presente lei.

3. Os proxectos de acordos internacionais non normativos seran
remitidos ao Ministerio de Asuntos Exteriores e de Cooperacion
antes da sua sinatura para que a Asesoria Xuridica Internacional
informe acerca da sula natureza, procedemento e mais adecuada
instrumentacion segundo o dereito internacional. En particular,
ditaminard sobre se o dito proxecto se deberia formalizar
como tratado internacional ou como acordo internacional
administrativo. Para a emisidon do seu informe, o Ministerio de
Asuntos Exteriores e de Cooperacidon solicitara cantos outros
xulgue necesarios. O prazo para a emision do informe sera de
dez dias.




na actividade de control do Parlamento galego
sobre a Xunta de Galicia no que concerne 3s via-
xes exteriores, xa non se considera axeitado re-
portar nesta categoria os desprazamentos 4 Re-
publica irm3, pola chea de encontros mantidos
con autoridades e funcionarios lusos por mor de
iniciativas inseridas en proxectos da Unién Euro-
pea ou por proxectos ao abeiro da Comunidade
de Traballo Galicia-Norte de Portugal.

En calquera caso, a conxuncién do DRAEX
coa EGAEX marca certas fronteiras as iniciati-
vas locais alén do territorio espafiol, que non
se poden esquecer. Asi, non serian axeitadas
iniciativas locais que tiveran como contrapar-
tes a autoridades publicas de Estados que non
mantivesen relaciéns diplomaticas con Espafia,
ou que estivesen sometidos a cautelas polas
Nacions Unidas ou pola Union Europea. Mes-
mo seria inaceptable que se desenvolvesen
con Estados que violentasen intereses galegos

-pensemos na expulsién ou acoso sistematico a

investidores galegos, a buques de capital gale-
go, a traballadores do noso pais, etc.-, dado que
o dinamismo da escena internacional non pode
estar constrefido polas previsiéns normativas,
polo que hai espazo para o criterio de oportuni-
dade politica.

Para pechar, dende a Direccidon Xeral de
Relacions Exteriores e coa Unidén Europea e a
Direccion Xeral da Administracion Local, anima-
mos pois aos concellos galegos a aproveitar es-
tas novas oportunidades cara 6 exterior, xa que
poden contribuir substancialmente a mellorar
a proxeccion foranea de Galicia. Toda axuda e
cooperacién é pouca, considerando a nosa limi-
tada escala nun mundo globalizado e tan cheo
de riscos como de oportunidades. Galicia somos
todos e por iso todos debemos turrar dela para
situala no lugar que lle corresponde no mundo,
pola sua cultura, pola sua historia e mdis pola
sUa consideracion como fogar e cerne dun pobo

expandido alén o mar.



Alberto Lema, Concelleiro de Emprego e
Economia social do Concello da Coruia.

NOTAS PARA UNHA
ESTRATEXIA EXTERIOR DA
CORUNA

A Coruia, pola sua natureza de cidade por-
tuaria atlantica e pola sta posicidon estratéxica
como enclave na ruta que conecta o Atlantico
norte co sur, co Mediterraneo e Africa, vén rela-
ciondndose co mundo a través do mar probable-
mente desde a Prehistoria e, sen dubida, desde
0s romanos que levantaron aqui o que ainda é
hoxe o simbolo da nosa cidade e primeiro voca-
tivo: o faro, a Torre de Hércules, desde a que se
pode albiscar Irlanda nun dia propicio.

Foron pois as relacidns a través do mar as
gue estableceron de xeito inevitable os primeiros
lazos internacionais da nosa cidade nun tempo
no que a comunicacién maritima resultaba a mais
rendible en termos de eficacia temporal. Asi, fo-
mos a porta de entrada en Galicia dos peregrinos
ingleses e irlandeses ofrecidos ao Apdstolo que
lle deron nome ao noso Camifio Inglés en tem-
pos anteriores ao cisma daquel rei casamentei-
ro que foi Henrique VIII. Eses lazos permanecen
hoxe solidificados coa recuperacién da certifica-
cién do noso Camifio polo Cabido Composteldn e
sérvenos tamén como credencial e presentacién
ante dous pobos orgullosamente cofiecedores
e amantes da sua historia: o inglés e o irlandés.
Ademais dos pobos anglosaxdns alén do Atlanti-
co: Estados Unidos e o Canada.

Pero o mar foi moitas outras cousas para a
nosa cidade; foi a ruta pola que se estableceron
relacions comerciais no seu tempo co norte de Eu-
ropa e que ainda permanecen hoxe na memoria

dos cruceiristas ingleses cando, recalando na Co-

rufia, descobren nos Xardins de San Carlos a tum-
ba do xeneral Sir John Moore, caido na Batalla de
Elvina; nos lazos estreitisimos coa outra beira do
Atlantico que son produto da emigracidon masiva
desde A Coruiia a Arxentina ou Cuba desde a se-
gunda metade do século XIX e que fixeron da nosa
cidade a verdadeira capital politica e cultural dos
primeiros galeguistas, a Cova Céltiga, os mesmos
que trouxeron 34 nosa cidade, en longa procesion
civica e maritima, o cadaver de Curros finado na
Habana. E, por ultimo, o mar son tamén e, sobre
todo, os marifieiros, os marifieiros coruieses que
descubriron a riqueza pesqueira do Mar de Irlan-
da, que chamaron Gran Sol, e que fan da lonxa
coruiiesa o primeiro mercado en facturacién de
peixe fresco do estado espaiiol, o mesmo estado
que os abandona decote cando chega a hora de
negociar en Bruxelas a cota da nosa flota.

O goberno da Corufia é consciente de que
todo este legado histérico e cultural vinculado
ao noso mar -o Atlantico, tantas veces relegado
ou oculto de xeito consciente polas sucesivas
administraciéns anteriores, sempre obsesiona-
das e en exclusiva coa conexion madrilefia- debe
ser incorporado de vez 4 sUa estratexia turistica,
tanto desde o punto de vista da imaxe e o mar-
keting turistico, como en moitos outros aspectos
relacionados, por exemplo, coa gastronomia ou o
estilo de vida. Todo isto puxémolo de manifesto
de maneira participada co sector a hora de im-
pulsar o Plan Estratéxico de Turismo da Corufia

para o marco 2017-2020, que entre outros asun-



tos postos de manifesto na sua fase de diagnose,
identificou como debilidade a falta dunha visién
estratéxica na promocion exterior da cidade, e
non unicamente da turistica, senén da cidade
e dos seus sectores produtivos e sociais no seu
conxunto.

A Coruia viuse asi sometida historicamente
a unha excesiva dependencia dos fluxos internos
de capital e persoas do estado espafiol, un some-
temento que é patente en nimeros como os dos
desprazamentos de viaxeiros desde Alvedro, no
gue a ruta a Madrid constitie mais dun cincuenta
por cento do total da pasaxe anual. E necesario,
pois, pensar alén das fronteiras do estado, procu-
rando destinos internacionais que atraian novos
turistas, si, pero tamén novas culturas, novas ex-
periencias e novas posibilidades de investimento
a nosa cidade, sempre entendendo a proximida-
de de Lavacolla como unha oportunidade da que
debemos servirnos para reforzar, complemen-
tandoa, a nosa oferta de destinos.

Porque agora é o aire e non o mar a via de ac-
ceso prioritaria dos visitantes estranxeiros a nosa
cidade, e a ausencia dunha planificacién da politi-
ca aeroportuaria galega, que debera promover a
Xunta de Galicia, deixa en mans das corporacions
locais o esforzo en solitario na procura de no-
vas rutas para os aeroportos galegos, un acto de
desidia histérica que contrasta co vigor e o cre-
cemento continuados da gran plataforma do sur:
Sa Carneiro, verdadeira pedra angular no gran
desenvolvemento atinxido por Porto, en todos os
aspectos, na ultima década, que resulta a estas
alturas, mais que un competidor, un verdadeiro
acaparador do trafico aeroportuario de todo o
noroeste peninsular, con todo o que isto significa
en termos econdémicos. O aeroporto da Corufia
ten pendente, neste sentido, ampliar a nosa co-
nectividade con algun dos grandes aeroportos

europeos con caracter de hub internacional para

asi aliviar a nosa dependencia do gran hub londi-
nense que é Heathrow na incerta perspectiva do
brexit e as sUas consecuencias previsibles (entre
elas, as do empobrecemento da relativa liberda-
de aduaneira de hoxe en dia).

Ademais da cuestion da accesibilidade aérea,
que se vera sen dubida afectada pola chegada
do AVE nese horizonte dubitativo do 2020/2021,
o goberno da Coruna procura, sempre de xeito
coordinado co sector privado, establecer lazos
comerciais con destinos e mercados que conside-
ramos de interese. Neste sentido, Porto aparece
como un dos socios imprescindibles no noso des-
envolvemento a medio prazo e, por extension, o
mercado portugués.

Como xa se comentou mais arriba, a Europa
do chamado Arco Atlantico -lllas Britanicas, Irlan-
da, costa francesa, Paises Baixos e mesmo a tria-
de escandinava- é outra das nosas grandes areas
de interese que ofrece, ademais, unha morea de
casos de conversion feliz do porto da cidade en
elemento tractor de mudanza e adaptacién de
todo o entorno urbano as economias do século
XXI, unha cuestidn que nos ocupa e preocupa
particularmente nos ultimos tempos na Coruia.

Nunha segunda escala de proximidade, Amé-
rica Latina e Norteamérica resultan territorios de
particular interese polo aproveitamento dos lazos
ainda vivos da emigraciéon galega e, nun terceiro
anel, as zonas de interese mais afastadas de nds,
as veces nun sentido mais cultural que xeografico,
como son os casos de Rusia e China, que repre-
sentan a oportunidade de inmensos mercados
abertos a iniciativa dos nosos empresarios mais
audaces dos sectores do téxtil ou o alimentario.

Dende o goberno local gustarianos, coma
sempre, aproveitar a entrada en vigor da EGAEX
Post 2020 para sumar sinerxias institucionais e
contar cunha colaboraciéon leal e complice coa

Xunta de Galicia. Oxala desta vaia.



Lara Méndez Lopez, Alcaldesa do Concello
de Lugo.

A ACCION EXTERIOR NO
CONCELLO DE LUGO

A proxeccién de Lugo no exterior é un
obxectivo no que o Concello traballa de manei-
ra transversal, dende todas as dreas municipais
da institucion, dende hai mais de 20 anos e den-
de duas vertentes, a cooperacion internacional,
sendo a dia de hoxe un dos poucos concellos de
Galicia que mantén unha achega anual a través
dos Orzamentos municipais para este eido, e a
difusion do excepcional patrimonio cultural da
cidade no mais amplo sentido da sta concepcién
(monumental, arqueoldxico, paisaxistico, natu-
ral, gastronémico, lingliistico ou humano).

Un indubidable punto de inflexion nesta
carreira continua de proxeccién exterior consti-
tuiuno o nomeamento da Muralla romana, o bu-
gue insignia da cidade, como ben Patrimonio da
Humanidade pola Unesco no ano 2000. A reper-
cusion foi sobresainte: nestes 18 anos, o nimero
de turistas que visitaron a cidade aumentou mais
dun 92%.

Este fito tivo continuidade no veran do 2015
coa declaracion como Ben Mundial da Catedral
de Lugo, a Unica que ostenta o privilexio da ex-
posicion permanente do Santisimo Sacramento,
e do Camifio de Santiago, que atravesa o munici-
pio con 30 quilémetros de percorrido. Deste xei-
to, Lugo converteuse nunhas das poucas cidades
do mundo con tres patrimonios da humanidade.

A integracién de Lugo no ano 2002 na rede
mundial de Reservas da Biosfera como parte da
Reserva Terras do Mifio foi un pulo determinan-
te mdis na proxeccién internacional do munici-
pio. Precisamente, o eido medioambiental e o

desenvolvemento sostible en xeral, e o entorno

do Mino en particular, foron piares nas candi-
daturas que o Concello de Lugo presentou nas
mais recentes convocatorias de fondos da Unién
Europea co fin de poiier en valor ese patrimo-
nio natural e acentuar a sua proxeccién. Entre
outros programas con financiamento europeo
-que suman en total 22 milléns de euros-, Lugo
conseguiu o Lugo+Biodindmico, dependente dos
fondos Life, que inclie accidns de loita contra o
cambio climatico a través do desenvolvemento
urbanistico sostible e a introducion dun novo
modelo produtivo baseado na madeira como
material estrutural da construcidén, tendo en
conta que Galicia no seu conxunto, e en particu-
lar a provincia, é unha potencia forestal. Tamén
acadou o programa Muramifiae, da Muralla ao
Mifno, dependente da Estratexia de Desenvolve-
mento Urbano Sostible e Integrado (EDUSI), que
busca eliminar a discontinuidade urbana que a
dia de hoxe existe entre o centro da cidade e o
rio Mifio, que dispén de amplas zonas de lecer e
deportivas.

Outro piar da accion exterior que desenvol-
ve o Concello son os irmandamentos con outros
territorios do mundo cos que Lugo ten similitu-
des ou lazos de unién. Destaca neste senso o ir-
mandamento asinado hai dez anos entre Lugo e
a cidade china de Quinhuangdao, e entre a Mu-
ralla Romana lucense e a Gran Muralla China, un
acordo que recolle o compromiso de establecer
relacions diplomaticas e colaborar na promocién
econdmica, cultural e educativa das duas cida-
des. No marco deste irmandamento, houbo unha

visita de representantes institucionais e empre-



sariais lucenses a China e outra a Lugo dunha
delegacién de autoridades e representantes do
mundo das finanzas de Quinhuangdao, que ser-
viron para reforzar lazos afectivos e comerciais.

Como exemplos mais recentes da proxec-
cion internacional de Lugo esta a participacion
do Concello a finais do ano pasado nun congre-
so celebrado en Bruxelas con motivo do Dia Eu-
ropeo das Persoas con Discapacidade. Fomos
invitados pola Comisidon Europea a este encon-
tro para exponer o modelo de mobilidade que
desenvolvemos na cidade, tanto os avances aca-
dados nos ultimos vinte anos, como as medidas
emprendidas na actualidade e os retos futuros. A
invitacion produciuse despois de que o Concello
recibise a Mencién Especial dos Premios Euro-
peos de Accesibilidade polo programa europeo
Smart City, que ten en marcha para a moder-
nizacién tecnoldxica da Administracién local. O
Concello tomou parte asi mesmo a principios do

pasado mes de marzo nun congreso organizado

pola UNESCO en Croacia, na cidade de Sibenik,
sobre a xestidon urbana de cidades amuralladas
en Europa, ao que Lugo foi invitada por contar
coa Muralla como Patrimonio da Humanidade.

O Concello tamén traballa para que Lugo
tefia nome propio a nivel internacional no mun-
do do deporte. Neste senso, despois do veran a
cidade sera sede da décima edicién do World Pa-
del Tour, unha competicion de nivel mundial na
que participaran os deportistas mais destacados
desta modalidade.

En canto aos retos inmediatos nos que traba-
lla o Concello e que incrementaran a proxeccién
exterior de Lugo, estan a declaracion do casco
histérico da cidade como ben Patrimonio da Hu-
manidade; o nomeamento da festa de recreacién
historica Arde Lvcvs, centrada no pasado romano
de Lugo, e as patronais de San Froilan como fes-
tas de interese turistico internacional; asi como a
entrada de Lugo na rede de cidades creativas da

UNESCO, na categoria de gastronomia.



Jesus Vdzquez, Alcalde do Concello de Ourense.

OURENSE LANZASE AO
MUNDO PARA BRILLAR CON
LUZ PROPIA

A cidade de Ourense reivindica o seu lugar
no mundo pofiendo en valor e dando a cofiecer
0S Seus recursos nun escaparate que se cingue
cada vez menos as fronteiras fisicas. Por iso, a
Capital termal de Galicia sae ao exterior buscan-
do novos mercados para a sua oferta turistica
e potenciais investidores que se interesen no
aproveitamento dos seus recursos enddxenos.
Ourense lanzase ao mundo para brillar con luz
propia. E asume a tarefa con ambicién.

China, a segunda economia mundial cun
ritmo de crecemento sostido, é novo foco de
proxeccién da cidade, un obxectivo estratéxico
gue afrontamos desde o mes de abril a través
dunha visita institucional a Beijing, un reto para
abrir novas frontes de desenvolvemento de Ou-
rense e de Galicia.

Ourense promociénase en China como des-
tino turistico de patrimonio e de investimentos
no marco do International Mayor’s Forum on
Tourism, buscando asi promover o intercambio e
a cooperacién entre cidades e singularizar a sua
oferta como cidade termal, Unica no estado es-
pafiol.

O termalismo é a nosa carta de presenta-
cion, o noso feito singular, o que confire a nosa
cidade personalidade propia desde o comezos
dos tempos, mais tamén a aposta estratéxica de
presente e futuro, pois constitie unha riqueza
Unica na sua contorna, cun potencial de desen-
volvemento enorme nos campos do turismo de
saude, mais tamén no sector da investigacion,

desenvolvemento e innovacién, na medida en

gue sexamos quen de rentabilizar a riqueza xeo-
térmica en diferentes sectores, desde a iniciativa
publica e privada.

Ourense sae ao exterior, na procura de alia-
dos que queiran participar dos seus retos de fu-
turo. Facémolo nun pais, China, cuxa economia
medra ao 6,8%, consolidandose como segunda
potencial mundial, cuns indices de consumo que
non deixan de mellorar, no que as vendas a por
menor medran ao 9.8% ata chegar aos 1,16 bi-
lléns de euros, e o investimento privado sobe un
8,9% interanual.

Ourense busca o seu sitio, o de brillar con
luz propia no mundo. Asume asi con animo e
convicciéon o papel que a estratexia galega nos
encomenda aos concellos como suxeitos activos
da accion exterior galega.

Os concellos queremos exercela e ser li-
deres de referencia das nosas contornas. Esta
realidade, seguramente comun & totalidade de
municipios no contexto actual, ten sen dubida
unha indubidable xustificacién adicional no caso
de Galicia, unha comunidade cuxa realidade des-
de hai séculos transcende fronteiras. Ao longo
dos tempos, a nosa comunidade tense expandi-
do no exterior, tanto en Europa como América,
ata crear unha comunidade cun peso especifico
verdadeiramente extraordinario. Pddese afirmar
que con estes galegos e galegas que emigraron,
tamén o fixeron as nosas cidades.

Galicia no exterior é Compostela, mais ta-
mén é Ourense, A Coruiia, Vigo, Lugo, Ponteve-

dra, Ferrol, e tantas outras localidades das que



sairon un dia eses galegos e esas galegas que
hoxe son, xunto as suas familias, os embaixado-
res da nosa terra no mundo.

Os tempos actuais demandan das cidades
un paso mais, esixennos un especial dinamismo e
capacidade de innovar: idear iniciativas, proxec-
tos, estratexias, que pofian o noso territorio no
mapa e con el consoliden a posicién de Galicia
no mundo.

Niso estamos. A cidade de Ourense reivindi-
ca o seu protagonismo e o seu lugar no mundo
facendo gala do seu principal recurso enddxeno,
gue é tamén o definitorio da sua identidade, a
causa da sua orixe e o foco de desenvolvemento
econdémico: a sua condicidn de Capital Termal de
Galicia.

En Ourense manan cada dia mais de tres mi-
ll6ns de litros de augas termais, con mais de 70
mananciais rexistrados, que nos converten nun-
ha das cidades mnais ricas de toda Europa neste
recurso. Con instalaciéns idoneas para a relaxa-
cion e o placer, mais tamén con propiedades te-
rapéuticas, indicadas para o reumatismo, a pel
ou doenzas musculo-esqueléticas, entre outras
aplicacidns.

Falar de termalismo en Ourense é referir
mais de dous mil anos de historia, nos manan-
ciais de As Burgas, onde os primeiros poboado-
res romanos levantaron edificios para o culto e
disfrute das augas termais, iniciando unha tradi-
cién que chega ata os nosos dias.

Mais a oferta de Ourense é moito mais am-
pla, Ese océano de augas termais que se estende
baixo a superficie da nosa cidade, emerxe nun-
ha contorna de incomparable beleza nas marxes
do rio Mifio, onde unha ruta de 15 kildmetros
de senda peonil lévanos a desfrutar ata 7 insta-
lacidns termais nas que descansar e relaxarnos
mentres gozamos dun bafio en plena natureza,

ao aire libre, ben sexa inverno ou veran.

Aliados estratéxicos

Ourense quere ser motor do sector do turis-
mo de saude a nivel internacional. Desde o Con-
cello de Ourense optamos por posicionarnos a
un nivel nacional e internacional, a través dun or-
gano estratéxico: a Asociacién Europea de Cida-
des Termais e Histdricas (ETHHA, polas siglas en
inglés), aliada das nosas politicas de promocién
a nivel europeo, ligada 34 oferta da nosa riqueza
cultural, patrimonial, e a nosa participaciéon de
recursos coma o Camifio de Santiago, do que for-
mamos parte, e a Ruta do Patrimonio Termal.

A EHTTA é a rede termal mais importante
de Europa, na que estan presentes cidades como
Baden Baden, Bath, Budapest, Vichy e a propia
capital ourensa, unha das fundadoras, ao tempo
qgue forma parte do Itinerario Cultural Europeo
das Cidades Histdricas Termais.

Este mes acudimos ao comité executivo da
asociacién europea, e no mes de outubro sere-
mos sé da asemblea xeral.

Traballamos tamén desde a Federacién
Espafiola de Municipios e Provincia, formando
parte do Consello de Goberno de Vilas Termai,
e desde o Foro Termal do Eixo Atlantico, rede
de municipios galegos e portugueses con augas
termais mineromedicinais, no desenvolvemento
de estratexias conxunta de promocién, posta en
valor e divulgacioén da cultura e o patrimonio ter-
mal na Eurorrexion. Facémolo tamén con outro
sensacional aliado: a Fundacion Feiras e Exposi-
cions de Ourense, Expourense, que foi quen de
implementar na cidade Termatalia, a feira inter-
nacional de maior prestixio no sector do terma-
lismo-. Unha iniciativa que suma xa nada menos
que 18 edicions, tres delas en Latinoamérica
(México, Arxentina e Peru), propoiiendo Ouren-
se como referente do sector.

A feira, logo da sUa excelente traxectoria,

deu un salto internacional, e de feito este mes-



mo ano se celebrara en Foz de lguacu, no Brasil,
para converterse un ano mais en centro de ne-
gocios e cofiecemento que reunird a profesionais
de mais de 25 paises. O bo facer de Expourense e
a sua feira Termatalia son mecanismos privilexia-
dos para o didlogo co continente americano e a
internacionalizacién da cidade.

E coa Universidade de Vigo e o apoio da Xun-
ta de Galicia, impulsamos o proxecto do Campus
da Auga, para converter Ourense nun campus li-
der na investigacion e na innovacién aplicada ao

desenvolvemento.

Proxectos pioneiros e innovadores

Mais queremos ir ainda mais ald. Sabemos
gue a xeotermia é un recurso cun potencial de
desenvolvemento absolutamente extraordina-
rio, e ai quixemos implicar a ata unha ducia de
socios internacionais, cos que estamos a traba-
llar no proxecto Xeoatlantic para extraer o me-
llor rendemento e aproveitamento ao noso re-
curso como fonte de enerxia. Son socios que nos
achegan experiencia, cofilecementos e propostas
cos que desexar o noso futuro.

Queremos que Ourense sexa unha cida-
de referente a nivel da xeotermia. E temos bos
compafeiros de viaxe. Vai uns dias tivemos a
oportunidade de presentar en publico o proxec-
to Ecobarrio. A implicacién da Xunta de Galicia,
a través do seu presidente Alberto Nufez, e o
apoio da Unién Europea, a través do comisario
de Accion polo Clima e Enerxia da Comisién Eu-
ropea, Miguel Arias Caiete, permitiunos desefiar
un proxecto que vai converter Ourense nunha ci-
dade pioneira na loita contra o cambio climatico,
na reducion de consumo enerxético e no apro-
veitamento dos recursos naturais.

O proxecto establecerd no histérico barrio
de A Ponte a primeira rede de xeotermia de Eu-

ropa, aproveitando esta fonte de enerxia natural

para abastecer de calefaccion e auga quente a
medio cento de edificios da contorna, un exem-
plo de que existe outra forma de facer urbanis-
mo e outra forma de facer cidade: mais respec-
tuosa co ambiente e con maior calidade de vida
para os vecifos.

Desde Ourense seremos pioneiros en Euro-
pa, e poremos novamente de manifesto o poten-
cial da nosa comunidade no ambito das enerxias
renovables.

Coa posta en marcha do primeiro Ecobarrio
na comunidade, Galicia pasara a ser un referen-
te en xeotermia. Non en van, un dos principais
obxectivos serad establecer na zona a primeira
rede de xeotermia de Europa, aproveitando esta
fonte de enerxia para abastecer de calefaccién
e auga quente a medio centenar de edificios do
contorno.

Cun investimento de 20 milléns de euros e
a creacién de 300 postos de traballo, o titular da
Xunta lembrou ademais que esta iniciativa prevé
mellorar a eficiencia enerxética un 20%, que o
20% da enerxia consumida provefia de fontes re-
novables e reducir as emisions de gases de efec-

to invernadoiro un 30%.

Futuro

Os froitos van chegando, mais ainda queda
moito por acadar. A aposta internacional de Ou-
rense acolle tamén certames que apostan polo
seu dinamismo cultural -por iso se cofece a nosa
cidade coma a Atenas de Galicia- e, neste caso,
un referente: o Festival de Cine Internacional,
que cumpre 20 anos destacando Ourense no
mapa audiovisual e converténdonos en punto de
encontro de creadores e profesionais de todo o
mundo.

Ourense busca o seu lugar, e nese reto es-
tamos, achegando o que nos toca aos concellos;

liderado, proxectos e estratexias, buscando facer



chegar ao mundo un proxecto de cidade amable,
hospitalaria, acolledora, humilde mais tamén
ambiciosa, que non é mais ca o reflexo do seu
maior potencial: a calidade humana das suas
xentes, que brillan no mundo e desexan compar-

tir con el todo o que a Natureza nos legou.



Anabel Gulias, Concelleira de Promocion da
cidade, turismo e urbanismo do Concello de
Pontevedra.

PONTEVEDRA: INTRODUCION,
NUDOS E DESENLACES

A ORIXE: UN PROXECTO POLITICO.

Que pode explicar que unha cidade de
84.000 habitantes logre que metrdopoles do
mundo miren cara ela? A resposta non por breve
perde a complexidade. Tratase de ter definido un
proxecto politico propio.

Se ben o escrito pode parecer un spoiler
define o necesario da planificaciéon previa para
unha transformacion desde o ambito local.

Os procesos politicos son longos e 0 marco
legal ou as regras de xogo reparten competen-
cias entre os niveis institucionais. Nesta realida-
de posibel é onde ti constries e transmites a tua
alternativa. O primeiro paso é que a proposta
sexa factibel e real e os tempos axustados sobre
todo ao obxectivo definido.

O obxectivo en Pontevedra estaba claro, fa-
cer da cidade un lugar habitabel. O camifio era
a recuperacién do espazo publico para todas as
persoas independentemente da sua condicion,
fisica ou social. Noutra clave, o dereito a cidade
como espazo, apropiacién tamén para economia
e para o desenvolvemento.

Neste proceso atopamos a loxica das com-
petencias. Os gobernos locais tefien plena ca-
pacidade para a ordenacidon dos espazos. Non a
tefien para outras cuestions, e enténdase a des-
cricion non como escusa senén como realidade
(sen dubida merecente dun debate a parte). De
feito o caso de Pontevedra pode ser considerado
coma un exemplo, se alguén o considera opor-

tuno, de como se pode abrir camifio no marco

vixente. Desde un concello é dificil marcar pau-
tas en politica de accién exterior ou econdmica
e iso ten a sua léxica. Os modelos deben e tefien
que vir definidos para todo o Pais e non para un
so concello. Por iso é indispensabel que a accion
exterior e as linas estruturais da politica econo-
mica sexan elaboradas pola Xunta de Galiza e
nun escenario ideal avaladas por colectivos que
levan tempo traballando para destaque de Gali-
za no mundo.

Se ben desde os concellos podemos contri-
buir a través de convenios ou acordos puntuais
para a promocién do pais, a responsabilidade
debe recaer en quen ten os recursos e as posi-
bilidades para facelo. Non vou entrar a definir as
politicas da Xunta sobre accién exterior mais é
preciso dicir que nunca se puxeron en contacto
para veren de aproveitar o periplo internacional
de Pontevedra e trazar lifas de traballo conxun-
to que puidesen beneficiar a todos e todas. Agar-
demos que a aprobacion da EGAEX poida abrir
novos camifos e espazos de colaboracién insti-
tucional sempre tan necesarios. Tempo teremos

para analizalo.

AS ACCIONS: A DECISION POLITICA.

O proxecto de transformacién toma forma
inmediatamente no momento no que se decide
executar o prometido. Tendo a humildade de
escoitar as propostas que chegan pero coa fir-
me determinaciéon de cumprir o mandato. Son

moitas as medidas adoptadas mais acostuma-



mos dicir sempre que foi un proceso integral e
holistico sen departamentos implicados e plans
farragosos con cadros de mandos interminabeis.
Todo a equipa de goberno supeditaba as accions
ao obxectivo: facer Pontevedra habitable. Asi
chegaron os cambios drasticos na politica de
prioridades: na mobilidade con entornos segu-
ros e accesibeis para fomentar a autonomia e a
seguridade, desefio para feminizacion do espa-
zo, actividades en ruas e prazas para dignificar
o colectivo.... e asi poderiamos seguir con lifias
estratéxicas que debuxan centos de actuaciéns
concretas.

Duas condiciéns mais. A primeira, o acom-
pafiamento da cidade, as decisiéns son compar-
tidas coa vecifianza, e coa condicién de escoi-
tar sen medo as aportacidns. Este proceso de
transformacion urbana de Pontevedra non teria
sido posibel sen a complicidade da cidade. Matiz
obrigado dicir que é imposibel tomar todas as
decisidns por consenso e que se debe avanzar
sen medo as discrepancias se xa tefien analiza-
dos todos enfoques. A outra condicion é o carac-
ter integral do proxecto, a calidade do espazo en
toda a cidade evitando a concentracién nunha

Zzona.

OS RETORNOS: INTERNACIONALIZACION.

De todo proceso débense analizar os resul-
tados. Ademais dos beneficios para a calidade
urbana en forma de indicadores por cada ambito
(reducion de CO2, mais de sete anos sen vitimas
mortais de accidentes de trafico, crecemento
da poboacidn...) é moi interesante un resultado
inesperado que sumamos: o posicionamento in-
ternacional .

A medida que avanzamos fomos recollendo
no camifio algunha mencién internacional, que
abria a porta a algo moiinteresante. As chamadas

para compartir palestras explicando o proceso

de transformacidn pontevedrés. E foi importan-
te por poder seguir aprendendo e compartindo
experiencias con académicos/as, responsabeis
politicos/as, axentes sociais... Todos nos permiti-
ron seguir aprendendo para estudar novas ideas
e iniciativas que adaptadas a nosa realidade fa-
cilitaban novas melloras. Esa retroalimentacion
tan gratificante para nés tamén abria outra por-
ta. Todas as viaxes, todos os encontros, todas as
palestras, todas as entrevistas. Todo é un enga-
dido de luxo para poder falar de posicionamento
internacional.

E asi hoxe Pontevedra é unha das referen-
cias mundiais de transformacién urbana e com-
parte espazo con outros exemplos e con outras
metropoles, xerando artigos en medios especia-
lizados e convencionais, recibindo convites de
foros internacionais de prestixio, saindo en pri-
me time nas televisiéns do mundo.... Seria inte-
resante poder cuantificar isto en termos de mar-
queting ou en termos monetarios?

Faltaria relacionar o posicionamento co re-
sultado na autoestima da poboaciéon mais non
qguero desviar a atencién do tema. Como dicia-
mos, Pontevedra foi ocupando un lugar no mun-
do. Unha cidade de apenas 84.000 habitantes
recollendo un premio da ONU é un reclamo para
espertar a curiosidade de moitas persoas que se
achegan a Pontevedra e outras que preguntan
polo miudo o como, o cando e o con quen...?

E neste afdn por afondar nos detalles des-
cubrimos outra potencialidade. O modelo abrin-
do a porta ao ecosistema empresarial da cidade.
Dito doutro xeito cal é o papel da empresa priva-
da nisto? As sinerxias son claras, desde o desefio
do mobiliario urbano, até a tecnoloxia que fai
mais coémoda a vida, pasando polo comercio que
enche de vida as ruas... todos aliados no cambio
e por tanto beneficiarios da internacionalizacién

do modelo.



E ai xurde a primeira misién comercial no
ano 2017 de Pontevedra a México. Invitados
polo ITAM (universidade mexicana) e polo Se-
nado mexicano traslddannos o convite da Se-
cretaria de Desenvolvemento Econdmico que
nos brinda a oportunidade de tecer relacidns
comerciais en Expopymes (unha feira para fa-
vorecer o intercambio comercial e econdmico),
o goberno de Cidade de México ofrece un es-
pazo privilexiado a nosa cidade. Un percorrido
que se estendeu por Querétaro, Ledn, Celaya ...
unha semana de axendas de empresas que ti-
fian o aval da delegacién institucional encabeza-
da polo Alcalde. A cidade como tarxeta de pre-
sentacidn foi un importante aliado segundo as
empresas que formaron parte da mision. Tanto
foi asi, que neste ano volvemos a asinar un pro-
tocolo de colaboracién con Secretaria do Des-
envolvemento Econdmico, un protocolo entre
unha cidade de 20.000.000 milléns de habitan-
tes e unha de 84.000. Incluso nestes dias en que
escribo o artigo un grupo empresarial da cidade
interesabase polos compromisos asinados para
investir no pais azteca, para iso tamén serviu a
transformacién urbana.

Os traballos de preparacion foron inxentes;
mais de 6 meses preparando xornadas de infor-
macion previa na que contamos coa colaboracién
do ICEX (Estado Espafiol) Pro Mex (embaixada
mexicana) e por suposto co IGADI, magoa non
poder contar co IGAPE, que decidiu organizar
unha xornada co Partido Popular local. A expe-
dicién foi un éxito non sé a nivel privado senén
tamén no precedente que xerou. Creou a opor-
tunidade permanente para que a economia local
aproveite a referencialidade do modelo. Agora as
empresas saben que poden acompafiar as visitas
internacionais se o estiman de interese, e que a
recén creada area de promocién da cidade fard o

posibel para facilitar a sta introducién en destino.

CONCLUSION: A POLITICA INDISPENSABEL.

En Pontevedra sempre se defendeu un xeito
de facer politica diferente, entendéndoa coma
unha ferramenta de transformacién nun contex-
to adverso.

Desde diferentes eidos a cidade foi quen de
manter un discurso propio baseado na crenza de
que confiando nas suas capacidades pode mirar
de igual a igual e construir unha nova realidade.

Desde Pontevedra cremos que o mellor xei-
to de traballar o posicionamento internacional e
coa POLITICA. Segura e certeira, con obxectivo
claro, que converta a teoria e realidade, posibel
e digna.

Pontevedra foi quen de construir un modelo
propio que hoxe é referencia, sen renunciar a sua
identidade. Neste camifio seguimos conscientes
de que pasaron moitos anos de 1987, ano no que
un unico concelleiro nacionalista na corporacién
debuxaba a cidade imaxinada até o 2017 ano da
misién pero que o traballo da procura da cidade
elixida abre portas e novas realidades, ao mellor,
impensabeis para ese primeiro grupo que defi-
niu as bases dun PROCESO POLITICO.

Un proceso que permitiu a internacionali-
zacion e o posicionamento que hoxe debemos
manter, para iso seguimos traballando para que
a cidade non perda o seu lugar no mundo. No
horizonte inmediato, o Mundial de Triathlon
2019 que acolleremos na cidade e a oportunida-
de do Xacobeo 2021, onde o camifio portugués
ten para Pontevedra especial transcendencia.



Manuel Gonzdlez Lopez, Grupo de Investigacion
ICEDE, Departamento de Economia Aplicada
USC.

A ECONOMIA GALEGA EN
CLAVE INTERNACIONAL
NO 2017

Introducion

A economia galega tivo un comportamento
positivo en 2017 manifestado nun crecemento
tanto do PIB como do emprego. Ainda asi, men-
tres na variable produtiva xa se alcanzaron os
niveis anteriores & crise, non asi no referido a
ocupacion. Por outra banda, na recuperacion do
PIB galego ten moito que ver o comportamen-
to do sector exterior. Tal e como veremos mais
adiante as exportacions tiraron de forma sélida
da demanda e compensaron dese xeito a febleza
da demanda interna, particularmente do consu-
mo familiar. O caso galego é paradigmatico dun
axuste baseado nunha forte contencién dos cus-
tes, particularmente dos salarios, o que permitiu
gafiar competitividade exterior @ costa de minar
a demanda interna.

Analizamos a continuacién o comportamen-
to exterior da economia galega en 2017. Centra-
monos nos dados de comercio internacional e de
investimento estranxeiro directo, se ben somos
conscientes de que a insercién exterior dunha
economia depende tamén de outras variables.
Incluimos unha breve seccién na que damos
conta das relacidns econdmicas entre Galicia e
o Reino Unido, para dese xeito contextualizar os

posibles efectos do Brexit.

O comportamento do comercio exterior en 2017

Antes de analizar os dados do comercio exte-
rior galego no ano 2017 cdmpre facer dous apun-
tamentos que debemos ter presentes a hora de
interpretar os resultados, ambos tefien que ver
con problemas de dispoiiibilidade de dados. En
primeiro lugar, referirémonos sé ao comercio de
Galicia co resto do mundo pero sen contar o res-
to de Espaia. En segundo lugar, analizaremos so
o comercio de mercadorias, non o de servizos.
Ainda que isto vifia sendo o habitual nos estudos
sobre o comercio internacional, cada vez é mais
comun incorporar tamén as transaccions exte-
riores de servizos diversos (telecomunicaciéns,
transporte, consultaria, etc).

0O ano 2017 foi, de novo, un ano onde se ba-
teron récords no referido ao comercio exterior
galego. As exportacions medraron un 8,2% até
situarse no 35,5% do PIB, mentres que as impor-
tacions medraron un 10%, situandose no 29,1%
do PIB. Isto dou lugar a un saldo comercial po-
sitivo tamén histérico, que acadou os 4.495,21
milléns de euros. Galicia reforzou por tanto o seu
caracter de pais exportador de mercadorias en
contraste co conxunto espafiol que, a pesares
da mellora nos ultimos anos, sigue amosando un

importante déficit comercial.



Figura 1. Evolucion do comercio exterior de Galicia (milleiros de €)

Fonte: Elaboracién propia a partir de dados do Instituto Galego de Estatistica, 2018.

Os paises da UE e en particular da zona euro
son 0s nosos principais clientes e provedores
(como é léxico ao formar parte dunha mesma
area econdmica e monetaria). Asi, a UE-28 con-
centrou mais do 75% das nosas exportacions e
0 56,3% das importacions, dando lugar a un im-
portante superdvit que medrou en 760 milléns
de euros respecto a 2016. Por paises son Fran-
cia, seguido de Portugal, Italia, o Reino Unido e
Alemanfa, os nosos principais socios comerciais.
O resto de grandes areas tefien un peso moito
menor no noso comercio; destaca s6 América
Latina a onde diriximos en 2017 o 5,6% das no-
sas mercadorias e de onde proceden o 10,6%
das nosas importaciéns. Estados Unidos e China
tefien un peso moito menor, se ben o 4,3% das
nosas importacions en 2017 xa procedian do pais
asiatico. Fora dos paises europeos e das grandes
areas compre destacar o comercio con Marro-
cos, que xa representa o 3,6% das nosas expor-
tacions e 0 2,2% das importaciéns, dmbalas duas
experimentaron un forte crecemento en 2017.
Finalmente Galicia seguiu rexistrando en 2017 un
importante déficit comercial cos paises exporta-
dores de petréleo dada a dependencia do noso

pais en relacidn a esta materia prima.

Figura 2. Comercio exterior de Galicia por grandes areas en 2017
(milleiros de €)

Restodo
Ameérica Mundo;
Latina; 3.042,39
1.221.72
OPEP;
367,29
Estados china;
Unidos; 154 57

578,65
UE25-Zona '
Eurg;

3.043,.21

Exportacions

ZonaEuro;
13.241,53

Importacions

Ameérica
Latina;
1,735,069 f ZonaEuro;

8.935,54

OPEP;

1.363,73
e Es UE23-Zona
China; .

731 89 Unidos; Euro;

o 298,20 747,73

Fonte: Elaboracién propia a partir de dados do Instituto Galego
de Estatistica, 2018.

No referido ao comercio segundo a rama de
actividade, como caberia agardar en 2017 non
mudaron de xeito relevante os patréons da nosa

especializacion comercial, que sigue basculando



sobre os sectores da confeccién, do automabil e
o da alimentacién. Estes tres sectores represen-
tan ao redor dun 60% das nosas exportacions e
0 55% das importacions. En 2017 compre sinalar
o0 bo comportamento dos sectores da coqueria
e refinacion de petrdleo, da fabricacion de pro-

dutos metadlicos, da industria quimica e o doutro

material de transporte. Do mesmo xeito, tanto os
sectores da alimentacién como o da confeccion
e téxtil experimentaron un crecemento destaca-
ble neste ano. Por contra o sector do automaébil
experimentou un certo retroceso caendo as suas
exportacions, isto explica tamén que rexistrara

un inédito e importante déficit comercial.

Figura 3. Comercio exterior de Galicia por ramas de actividade. Volume (eixo esquerdo en milleiros de euros) e variacion (eixo dereito, %)

Fonte: Elaboracion propia a partir de dados do (Instituto Galego de Estatistica, 2018)

O comportamento do Investimento
Estranxeiro Directo

Outra variable que da conta da insercion
econdmica internacional é o investimento es-
tranxeiro directo (IED). Falamos daquel tipo de
investimento que se dedica a actividades produ-
tivas, ben mediante a implantacién de empresas
ou a través da adquisicion de empresas xa exis-
tentes. Neste caso botaremos man dos dados de
IED, tanto de entrada como de saida, fornecidos
pola base Datalnvex da Secretaria de Estado do
Comercio.

A situacion de Galicia neste eido non mudou
de xeito significativo en 2017 de tal maneira que
se mantefien os trazos estruturais dos ultimos

anos. A saber, un IED de entrada moi cativo e un

de saida, o das nosas empresas no estranxeiro,
mais elevado pero moi variable e dependente
de investimentos concretos. Asi, o IED chegado
a Galicia situouse nos 100 milléns de euros en
2017 (4 madis que en 2016) mentres que o inves-
timento dos axentes galegos no exterior acadou
os 559 milléns de euros, menos da metade que
en 2016. Por outra banda, tanto o IED de saida
como sobre todo o de entrada son relativamen-
te marxinais no conxunto espafol (un 2,8% e
un 0,4% do total, respectivamente).” En canto
a especializacion sectorial, o noso investimento
no exterior céntrase no sector da construcion
(7) As pautas de localizacién do IED de entrada poden estar
condicionados polo efecto capital Madrilefio, onde se situan
moitas sedes centrais de empresas multinacionais que en

realidade teflen a sua actividade noutras comunidades
(Gonzalez-Lépez, 2016)



de edificios (41,5%) e nas actividades inmobilia-
rias (26,6%). Pola sua banda, o investimento en

Galicia de empresas foraneas centrouse en 2017

case na sUa totalidade no ambito dos servizos
asistenciais, en concreto en establecementos re-

sidenciais cun 78,26% do total.

Figura 4. Investimento Estranxeiro en Galicia (milleiros de €)

Fonte: Elaboracion propia a partir de dados da (Secretaria de Estado de Comercio, 2018)

O impacto potencial do BREXIT: O peso do
Reino Unido no noso comercio e no IED

O ano 2017 foi o seguinte ao do referendo
onde se decidiu a saida do Reino Unido da UE. A
estas alturas, sen cofecer cal vai ser a resultante
final das negociacidns entre as autoridades brita-
nica e europeas, é moi dificil concretar o impacto
desta decisién na nosa economia. Cdmpre en cal-
guera caso cofiecer a importancia que tefen as
relaciéns econdmicas internacionais entre Galicia
e o Reino Unido.

O primeiro que temos que salientar é que o
Reino Unido é un importante socio comercial de
Galicia, representando nos ultimos 10 anos unha
media do 4,7% das nosas exportacions e do 3,7%
das nosas importacions. S6é Francia, Portugal e
Italia superan ao Reino Unido en importancia
como socio comercial galego. Dende o estoupi-
do da crise até 2016 produciuse ademais un cre-
cemento sostido das nosas exportacidns as lllas
Britdnicas o cal, unido & caida das importacidns
dende 2013, derivou nun saldo comercial posi-
tivo até a actualidade. Curiosamente esta ten-
dencia veuse cortada no ano 2017, rexistrandose

unha reducién das nosas exportaciéns en case

un 10% mentres que as importaciéons medraron
un 1,1%.

Os sectores mais dependentes do comercio
co Reino Unido en 2017 foron os de fabricacion
de produtos minerais (entre os que se atopan o
granito e a lousa), a industria da madeira, a indus-
tria quimica e tamén a propia industria da confec-
ciéon. As vendas deste ultimo sector ao Reino Uni-
do superaron en 2017 os 540 milléns de euros.
No referido 4s importaciéns, a nosa economia
ten certa dependencia do Reino Unido en produ-
tos metdlicos (fundicién, ferro e aceiro e alumi-
nio) asi como en produtos quimicos. Finalmente
tamén a industria alimentaria ten no Reino Unido
un provedor de certa importancia, neste caso de
peixes e outros produtos do mar. En 2017 rexis-
traronse unhas importacions por valor de mais
de 75 milléns de euros o cal, ainda representando
s6 un 3,5% das importacions totais de peixe, o si-
tuaba como a rudbrica mais importante das nosas
mercas ao Reino Unido. Ao contrario do que po-
deria pensarse Galicia ten un saldo moi negativo
nos produtos do mar en relaciéon ao Reino Unido
seguramente asociado 3s actividades da flota ga-

lega nos caladoiros britanicos.



Figura 5. Comercio entre Galicia e o Reino Unido (milleiros de €)

Fonte: Elaboracién propia a partir de dados do (Instituto Galego de Estatistica, 2018)

Figura 6. Comercio entre Galicia e o Reino Unido segundo rama de actividade (milleiros de €)

No referido ao investimento estranxeiro di-
recto (IED) entre Galicia e o Reino Unido, os dados
indican a sua importancia posto que mais do 20%
do IED chegado a Galicia nas duas ultimas décadas
tina orixe no Reino Unido. Por contra, algo menos
do 10% do IED galego total nese periodo se dirixiu
a ese pais. Ainda asi as empresas galegas investi-
ron mais no Reino Unido que ao revés, tendencia
que se agudizou nos anos mais recentes. De fei-
to no ano 2017 mentres o IED de Galicia no Reino
Unido superou os 116 milléns de euros o IED do

Reino Unido en Galicia foi practicamente residual,

con apenas 100.000 euros. Por sectores, se ben
non temos dados completos para 2017, a serie dos
ultimos 20 anos indica que o IED galego no Reino
Unido se centrou no sector inmobiliario (un 76%
nin mdis nin menos), seguido a moita distancia
polo sector do comercio polo miudo (cun 13,6%)
e a mdis ainda polo comercio ao por maior. Sen
contar con informacién fidedigna aventuramonos
a indicar que esta actividade investidora asociada
ao sector inmobiliario e en menor medida ao co-
mercio polo mitudo ten a ver, directa ou indirecta-

mente, co holding asociado a Inditex. En canto ao



IED do Reino Unido en Galicia, o principal sector
de destino foi o sector de actividades auxiliares
aos servizos financeiros (61%) seguido a certa

distancia polo sector quimico (26%).

Conclusiéns

Desta breve analise dos vinculos internacio-
nais da nosa economia no ano 2017 podemos
concluir que foi un ano positivo en canto ao co-
mercio, acadandose un récord histérico nas ex-
portaciéns e no saldo co exterior e en particular
coa UE. Consolidase por tanto unha tendencia
impulsada pola crise e por unha recuperacion
baseada na contencidon de custes, en particular
das rendas salariais. En segundo lugar, en 2017
a industria da confeccién da man do fenémeno
Inditex consolidou tamén a sua posicién de pri-
meira industria exportadora do pais, xa por riba
da industria do automoébil, que experimentou
un pequeno retroceso. En calquera caso, ou-
tros sectores de menor dimensién pero impor-
tantes na nosa economia tales como a industria
alimentaria, a de produtos metalicos, a quimica
ou a da madeira, tiveron tamén un bo compor-
tamento. En terceiro lugar, Galicia seguiuse amo-
sando como un territorio pouco atractivo para
a atraccidn de investimento estranxeiro. Porén,
o investimento galego no exterior ainda sen ser
especialmente elevado no contexto espanol,
tivo maior relevancia da man dos investimentos
asociados aos sectores da construcién e ao in-
mobiliario. Finalmente, da analise feita das nosas
relacions econdmicas co Reino Unido co danimo
de contextualizar o impacto do Brexit na nosa
economia, despréndese a importancia deste pais
como socio comercial de Galicia. En particular o
Reino Unido foi un destino relevante para as no-
sas vendas no exterior do sector da confeccidn,
da industria dos produtos minerais e da industria

da madeira.

Maria Xosé Porteiro, xornalista e antiga delegada
da Xunta de Galicia no exterior 2007-2009.

HAI DUAS GALICIAS QUE
PRECISAN CONEXION.
CENTROS GALEGOS,

A PATRIA SIMBOLICA

Montevideo, La Habana e Buenos Aires son
as capitais nas que Galicia tivo os mellores Cen-
tros Galegos na historia da nosa Didspora. Os
tres edificios que albergaron edificios co mesmo
nome e espiritu: Centro Galego de... foron con-
siderados dos mellores da sua época, nomeada-
mente o de Cuba que é, arquitectonicamente, o
mais notable. Foi tamén o primeiro dos que per-
deu a nosa colectividade por serlle expropiado
polo goberno revolucionario en 1961, sen que se
dese calquera clase de reclamo -nin daquela, nin
despois- polo patrimonio perdido para Galicia.
O de Buenos Aires esta a piques de ser vendido
para resolver a débeda millonaria que a entida-
de ten co fisco arxentino e o de Montevideo se-
gue funcionando sen demasiados atrancos.

E ben certo que o caso arxentino ten a en-
gadega da existencia dun Hospital que foi dos
mellores do pais ata cair nunha ruina case ab-
soluta, tamén pola propia lexislacién arxentina e
o seu sistema mutualista diferente do espafiol e
co que tivo de convivir. Xa se vera que acontece,
tanto co edificio, ubicado nun lugar céntrico e
revalorizado urbanisticamente, coma coas suas
impresionantes biblioteca, pinacoteca, teatro e
hospital. Estase debatendo a férmula para re-
solver a débeda en negociacidns entre o gober-
no arxentino e a sociedade que ainda conta con
mais de 4.000 membros. O Consello da Cultura e
varios intelectuais do pais tefen reclamado que

se protexa a herdanza que xeraciéns de emigran-

tes deixaron para as vindeiras e que agora poden
pasar a ser obxecto de especulacién por intere-
ses moi diferentes ao estrictamente cultural e
identitario. Pero iso sera obxecto doutra andlise
posterior cando os feitos desvelen a verdadeira
situacion e se podan considerar as suas causas
e valorar as solucions procuradas, se as houber.

Sirva o caso do Centro Galego de Buenos
Aires como ponto de partida para unha reflexién
sobre a patria simbdlica que a Diaspora con-
struiu ala onde foi. Un dos laios mais frecuentes
entre quen adoecen pola posible venda a unha
Fundacion arxentina, é que ali morreron os seus
devanceiros, ou que ali naceron eles, coma se
fose unha traslacidn da terra galega orixinaria a
dez mil quilémetros, mar por medio. Ese senti-
mento de pertenza vai mas ala de ter un lugar
determinado para recibir asistencia médica, ou
para celebrar o dia do Apdstolo; transmitese de
xeracidn en xeracion, pero non tivo a valoracién
socioldxica, politica ou econédmica que debera
por parte da Galicia territorial, onde a emigra-
cion deixou de ser algo de que ocuparse por
parte da maioria da poboacién que a veu coma
unha excusa politica para procurar apoios elec-
torais mais que como algo co que establecer un
auténtico vinculo afectivo e reciproco.

Estamos nuns intres en que se vai pofier a
proba a saude da relacién entre estas duas Ga-
licias polo propésito da Xunta de que se veiian

para aqui persoas xovenes, nadas na emigra-



cién, din que para que mantefian o contacto coa
terra orixinaria, pero mais ben semella que pola
necesidade de frear o alarmante e imparable

desgaste demografico.

Galicia territorial, a Patria real.

O Instituto Galego de Estatistica asegura
gue nos seguintes quince anos teremos un cuar-
to de millén de habitantes menos: o dez por cen-
to da poboacidn actual. Somos unha das rexiéns
europeas con maiores niveis de envellecemento
e peores taxas de natalidade e mortalidade. Se
a eses 245.000 habitantes se suman os 132.000
gue xa se perderon nos quince anos anteriores,
chegaremos a 2031 con medio millén de habi-
tantes menos que no comezo deste século cun
ritmo de perda media de 35 por dia.

E o chamado “inverno demogréafico gale-
go” no que inflie a reduccién nun 50% da taxa
de fecundidade respecto a 1975; que hoxe, un
de cada catro galegos tefia mais de 65 anos; que
s6 0 15% tefian menos de 20, e que a idade me-
dia dos residentes nas duas terceiras partes do
pais supera os 50. Isto conleva un elevado gas-
to en pensidons (temos as mais baixas) onde son
pensionistas o 35,3% da poboacién. Sumado ao
paro sistémico e a caida das cotizacidns, o déficit
publico xa sobrepasa os 400 milléns de euros ao
mes.

Esta fotografia da situacién dase a volta no
exterior onde os nacementos en 2016 aumen-
taron en mais de oito mil persoas. Non se po-
den computar como emigrantes porque naceron
fora e foron inscritos no Padron de residentes no
estranxeiro como permite a Lei de Memoria His-
torica. Nese ano eran mais os nados na didspora:
358.374, ca os nados en Galiza: 153.456.

A Xunta ven de presentar a Estratexia Re-
torna 2020, dirixida aos galegos menores de 45

afnos que viven no extranxeiro, con iniciativas so-

ciais, informativas, educativas e -aseguran- labo-
rais e de emprendemento, para animalos a ins-
talarse en Galicia. Do total de galegos residentes
fora, 7 de cada 10 xa naceron na didspora, e a
Xunta defende esta estratexia “para reforzar os
vinculos coa terra dos seus devanceiros” como
un obxectivo fundamental da sua politica, pero
non fai nada para conservar os que se crearon
nos paises de acollida, como o caso de Buenos

Aires deixa as claras.

Estratexia para a conexion

Apréciase a existencia disociada entre duas
Galicias, cada vez mais afastadas. Esta proposta
da Xunta constriese en base a unha media ver-
dade porque de novo Galicia -parafraseando a
Rosalia- sen homes -nen mulleres- queda, que
a poidan traballar, e é ante esa evidencia que
se pofien os ollos nas vizosas novas xeraciéns
arxentinas, uruguaias, suizas ou britanicas, con
argumentos emocionais e expectativas dificiles
de cumprir para motivar un retorno. Os ante-
cedentes non traen boas lembranzas. Cando a
crise arxentina do corralito, ou cando Uruguay
pasou por dificultades maiores, milleiros de
galegos con dobre nacionalidade, ou en condi-
cién de tela, non atoparon facilidades para vir
a terra dos seus devanceiros. Agora pode ser
tarde, sobre de todo, porque a informacion flue
e cofiécense ben o desemprego e o desmante-
lamento do estado do benestar nesta beira do
Atlantico. Doutra banda, na proposta de retor-
no utilizada pola Xunta, confirmase a confusién
con que se aborda a cuestién: sé retorna quen
antes marchou...

Esta medida “in extremis” revela a falla de
comprension coa que desde aqui se pensa nos
de ald. Moitas veces, mera carne de canodn elec-
toral. Outras, anécdotas para ilustrar algunha

cronica xornalistica. Poucas, para facer un autén-



tico esforzo e debuxar o mapa do talento galego
producido pola binacionalidade e as vantaxes
da dupla oportunidade de pertencer a duas cul-
turas e poder desenvolverse en calquera delas.
Porque o que non se parece disposto a corrixir é
a outra realidade do éxodo constante e crecen-
te de mocidade migrante nunha nova didspora
econdmica que expulsa masivamente a rapaces
formados nas universidades galegas, con boa
preparacion e cofiecemento de idiomas, que
non dubidaron en procurar traballo onde fose.

Somos un pobo dado ao esquecemento por
moita saudade que levemoso nos xens. S6 asi
se entende o desleixo con que tratamos a tan-
to talento cultivado no exterior, e que sigamos a
consentir esta nova perda de cerebros e brazos
dispofiibles para construir un futuro no que Ga-
licia deixe de expulsar e perder poboacién, por
activa ou por pasiva.

Vaian dous exemplos, un histdrico, outro
actual. O Unico Premio Nobel da Paz espafiol,
é un galego nado en Buenos Aires en 1931, de
pai cambadés, con dobre nacionalidade, que
non aparece nas listas oficiais. En Alfredo Pérez
Esquivel personificase até que punto se omite
ao noso mellor patrimonio human. Ou recen-
temente, a cientifica Sonia Villapol que con 41
anos leva tres como profesora na universidade
de Georgetown, tras colaborar co Instituto Na-
cional da Saude e co Centro de Neurociencias e
Medicina Resenerativa dos EEUU; antes foi in-

vestigadora no Centre National de la Recherche

Scintifique (CNRS) na Universidade Pierre et Ma-
rie Curie no INSERM, en Paris. Licenciada en Bio-
loxia Molecular e Biotecnoloxia, cum laude na
sUa tese sobre os mecanismos da morte celular
no cerebro, é un dos nosos moitos talentos fu-
xidos para quen non hai estratexias de retorno.

Botanse as nasas nas augas do que antes se
chamaba, sen eufemismos, emigracion, porque
a situacion é desesperada e a Xunta non sabe
como frear o declive demografico que ven dado,
entre outras razons, polas escasas expectativas
para permanecer aqui e afrontar a aventura de
construir unha vida profesional e familiar.

Nun recente Manifesto Galego pola Cien-
cia, unha vintena de investigadores denuncian a
situacion que os levou ata centros extranxeiros
de primeiro nivel, lonxe da terra na que estuda-
ron e para a que quererian traballar, porque “é
imposible desligar o desenvolvemento socioeco-
némico e cultural dun pais, dos seus avances en
ciencia e tecnoloxia. Necesitase unha estratexia
a longo prazo para crear un sistema cientifico
sélido e para xerar rigueza e benestar econémi-
co e social”.

Asi se construiria a patria real. A imaxina-
da esta mais perto da antiga diaspora na que se
xustifica a Estratexia Retorna 2020, pero ambas
as duas precisan ser contempladas. Haberda que
aproveitar o mellor de cada caso co obxectivo
de que non haxa motivos para fuxir e que segan
a existir razéns para recuperar as raices do pa-

sado.



Alvaro Xosé Lopez Mira, Celso Cancela Outeda
e Daniel Gonzdlez Palau, codirectores do 22
Congreso de Estudos Internacionais de Galicia.

A PARADIPLOMACIA GALEGA
NA UNIVERSIDADE?

O EXEMPLO DOS CONGRESOS
DE ESTUDOS INTERNACIONAIS
DE GALICIA

Nos ultimos trinta e cinco anos, dende a
incorporacion de Galicia @ Unidn Europea, co-
mezamos a relacionarmonos tanto no ambito
institucional coa tematica internacional que in-
teriorizamos con normalidade os cambios, sen
parar demasiado a pensar neles. O nacemento
da Fundacién Galicia-Europa, hai xusto agora 30
anos, ou a captacion de fondos europeos por par-
te das nosas administraciéns locais a finais dos
anos 80, definen no calendario de maneira con-
creta o inicio da institucionalidade internacional
da Autonomia, que se completa co nacemento da
Direccién Xeral de Relacions coa Unidn Europea
no organigrama da Xunta de Galicia en 1996.

Todos estes cambios transformaron por
completo a gobernanza das nosas instituciéns e
diluiron as tradicionais fronteiras estatais, cando
menos en relacidon a xestién operativa de todas
as administracions no seu dia a dia (mais ala das
linas de ferro competenciais dos Estados e os
debates sobre o papel das rexiéns e as distin-
tas velocidades na construcion europea). Asi as
cousas a UE, dende a cuspide da piramide do go-
berno multinivel actual, € a maxima responsable
de toda a lexislacién baixo ambito galego e a dia
de hoxe as relacidns con Portugal, tanto na raia
coma no contexto xeral da Euro-Rexion, son xa
parte da paisaxe institucional e nichos de opor-

tunidades reconecidos por todos e todas.

Na Universidade todas estas transforma-
ciéns produto da globalizacién revolucionaron &
propia institucion, que mudou substancialmen-
te. Do exitoso Erasmus as oficinas de internacio-
nalizacién, aos intercambios en investigacion,
os proxectos de dmbito internacional e comu-
nitario todo. Sen embargo, mais ald de expe-
riencias puntuais, valiosisimas, a Universidade
galega non tivo a ben producir, sistematizar e
crear cofiecemento arredor das transformacions
politicas, arredor da nosa presenza no mundo e
a xestién que desta dinamica facemos dende a
Autonomia. Non atopamos rastro, mais que de
maneira parcial, de programas de investigacion,
proxectos, asignaturas ou cursos de veran, que
dende unha perspectiva cientifica se acheguen
a estas transformaciéns, que no ambitos dos no-
vos debates das Relacidns Internacionais se iden-
tifican coma Paradiplomacia, Novas diplomacias
ou Accidn Exterior subestatal...

En Galicia este espazo cébreo dalgunha ma-
neira dende hai mais de duas décadas o IGADI,
qgue dende o seu centro de documentacion, o
seu traballo de dinamizacidn institucional da ac-
cion exterior de Galicia, ou por medio da revista
semestral Tempo Exterior, a coleccion Texturas
Internacionais ou o anuario -Nés No Mundo- xe-
rou un marco tedrico para identificar a Paradi-

plomacia da nosa Comunidade Auténoma.



Todo isto realizouse con apoio de profeso-
res e estudantes das Universidades galegas, que
con recorrencia colaboran ou realizan practicas
e estancias co IGADI, moitos deles a dia de hoxe
traballando en relacidns internacionais ou nou-
tros dmbitos da sociedade global e dispersos
polo mundo tras aquela experiencia comun, te-
cendo unha rede de paradiplomacia publica que
debera ser posta en valor.

O IGADI e a Universidade galega estan liga-
dos por convenios de practicas maioritariamente,
mais tamén por proxectos de colaboracion e va-
riadas experiencias practicas, coma os historicos
cursos de Informacion e Relacidns Internacionais
gue se impulsaron na USC entre o 2003 e o 2007
ou o acompafiamento a Universidade de Vigo da
sUa Oficina de Relacions Internacionais.

Nos ultimos tempos destacan as experiencias
en 2016 e 2017 dos Congresos de Estudos Inter-
nacionais de Galicia, que impulsamos en Ponteve-
dra dende o Observatorio da Gobernanza da Area
de Ciencia Politica e da Administraciéon da Univer-
sidade de Vigo e o IGADI e co apoio financeiro da
propia Universidade e tamén da Xunta de Galicia,
Concello de Pontevedra e Deputacion.

Os Congresos nacen cuns obxectivos claros
e cun legado en forma de reflexidns estratéxicas
corais sobre a posicidn, as fortalezas, os intere-
ses ou as debilidades de Galicia no mundo. Se na
primeira edicidon decidimonos por realizar unha
ollada panoramica sobre a accién exterior de
Galicia, dende as mesas institucionais, culturais,
econdmicas, mediaticas na segunda edicién do
pasado 2017, puxemos o foco precisamente na
Unién Europea, no papel de Galicia, mais tamén
nunha diagnose xeral e plural sobre o estado e
futuro do noso bloque rexional internacional por
excelencia.

Hai que destacar que os Congresos resulta-

ron ser moi participativos, con alta intervencién

estudantil e notable repercusién nos medios lo-
cais de Pontevedra. Tamén cumpriria salientar
gue no repositorio da television da Universidade
de Vigo, existe libre acceso a videos as diversas
intervenciéns de dmbolos congresos, moitas das
cales xa levan superado o milleiro de visionados.
Os Congresos, mais ala de clasicas formas de
cofiecemento, deben ser espazos actuais adap-
tados ao mundo do S.XXI, lina que agardaremos
dar continuidade no 2019 achegandonos & luso-
fonia sen complexos, outro espazo propiamente
propicio para Galicia, mdis dende a sUa propia
normalizacion coa Lei Paz Andrade.

Mais ald do rastro que deixa a dimensién
comunitaria na construcion da Autonomia ga-
lega, faisenos moi relevante aqui lembrar que
Galicia coma nacionalidade historica de seu, le-
galmente recofiecida no marco xuridico actual,
conta con trazos particularisimos que nos iden-
tifican na sociedade internacional e que isto, no
mundo do S.XXI, é unha forte plusvalia para cal-
guera territorio. Temos na diaspora (na vella e na
nova), no caracter internacional da nosa lingua
ou na cultura atlantica e celta elementos propios
e identitarios, que nos posicionan, proxéctannos
e conéctannos ao mundo, o que é positivo para
definir unha marca pais no planeta: para os ne-
gocios, para a cultura e en definitiva para as per-
soas e as sociedades nas que viven.

O exemplos dos Congresos de Estudos Inter-
nacionais e o traballo de colaboracién conxunta
entre o Observatorio da Gobernanza da Universi-
dade de Vigo e o IGADI son un exemplo de como
traballar en conxunto entre a Universidade e a
sociedade civil a prol dunha maior comprension
e manexo das tendencias do S.XXI. Son un exem-
plo e unha via na que afondar para dotarnos de
ferramentas tedricas e practicas que fagan da
nosa paradiplomacia un recurso para un mellor

e mais eficiente desenvolvemento do noso pais.



O contexto da recentemente aprobada Es-
tratexia Galega de Accion Exterior (EGAEX) debe-
ra servir como punto de inflexidn para institucio-
nalizar o traballo conxunto entre a Universidade
e o IGADI e apostar por unha escola da paradi-
plomacia galega, mesmo oficializando titulaciéns
académicas (graos, mestrados), que actualice o
noso papel e misidon na sociedade do S.XXI.

Temos necesidade e temos vimbios en Gali-
cia para traballar na construcién do pais do futu-
ro que queremos, con capacidade para xestionar
o S.XXI dende as suas propias particularidades,
da reflexién estratéxica ao big data do interna-

cional.



Coordinadora local de Vigo da Marcha Mundial
das Mulleres.

A CONEXION GALEGA DA
MARCHA MUNDIAL DAS
MULLERES

A Marcha Mundial das Mulleres: éQuén somos?

A Marcha Mundial das Mulleres é un MO-
VEMENTO INTERNACIONAL DE ACCIONS FEMI-
NISTAS que reldne a grupos e organizaciéons de
base que loitan para erradicar a situacién de po-
breza das mulleres e a violencia exercida contra
elas, naceu ala polo ano 1995, da man das mu-
lleres feministas da Federacidon de Quebec que
marcharon baixo o lema “PAN E ROSAS” para re-
clamar do propio goberno de Quebec, melloras
na situacion econdmica das mulleres.

Foi cando, satisfeitas con esta accion, deci-
den partillala con mulleres de todo o mundo e
tecendo redes entre elas, nace a Marcha Mun-

dial das Mulleres como tal.

Estrutura e Organizacién Interna

Como toda organizacion de dimensién in-
ternacional a MMM ten una estrutura interna
que sirve de unién de todo o movemento. Na
MMM daselle plena autonomia as organizacions
locais ou de base que se integran en Coordinado-
ras Nacionais (paises ou territorios).

Para dar cobertura a todas estas CN e para
coordinalas, a MMM conta con dous érganos im-
portantes que son o SECRETARIADO INTERNA-
CIONAL (MAPUTO, MOZAMBIQUE) E O COMITE
INTERNACIONAL (FORMADO POR MULLERES
DE TODAS OS CONTINENTES).

E si ben na era dixital o contacto de todas

as mulleres da MMM, se artella a través de moi-

tos medios de comunicacién; a relacion persoal
entre nés é primordial, de xeito que (como acon-
tece en Galicia) as CL reunense en CN coa perio-
dicidade dun mes; cada ano en Coordinadoras
Rexionais (aqui: Coordinadoras Europeas) e cada
dous anos, as delegadas de todas as CN do mun-
do onde a MMM ten presencia, en Encontros
Internacionais que funcionan como Asembleas
xerais onde se toman toda serie de acordos e
€ nese escenario, ONDE PREVIO PROCESO DE
CONSULTA, SE DEFINEN AS ACCIONS INTERNA-
CIONAIS.

Accidns Internacionais

Poderiamos definilas como o conxunto de
actos e mobilizacions que cada 5 anos a MMM
realiza ao redor dunha tematica definida e que
ten como obxectivo visibilizar as mulleres como
forza social e politica de cambio do sistema neo-
liberal patriarcal.

Dende que a MMM ten vida, tiveron lugar

catro Accions Internacionais:

a) A | Accidén Internacional do ano 2000.

Os actos levados a cabo nesta accidén, nos
comezos da MMM como movemento global, xi-
raron ao redor dos dous temas principais do mo-
vemento que eran a eliminacion da pobreza e a
violencia cara as mulleres.

Asi a accién comezou co seu lanzamento 0 8

de Marzo cunha conferencia de prensa en Mon-



treal, que tivo conexion por satélite con mulleres
de Xenebra e NY. Nesa conferencia presentdbase
un texto con 17 importantes reivindicacidns das
mulleres da MMM que fora sometida a recollida
de sinaturas.

Ao longo de todo ese ano lévanse a cabo
acciéns locais en todo o planeta, pechandose a
accion o 17 con marchas simultaneas en todo o
mundo; unha audiencia de mulleres da MMM,
con membros do FMI e o Banco mundial aos que
lles puxo de manifesto o impacto negativo das
suas politicas na vida das mulleres e a presen-
tacion das sinaturas recollidas durante todo ese

ano, fronte a sede da ONU.

b) A Il Accién Internacional do ano 2005.

Nesta Il Accion déuselle mdis protagonismo
e responsabilidades as CN co fin de fortalecelas a
nivel rexional e territorial, intensificar a solidarie-
dade transfronteiriza e aumentando o contacto
entre elas a nivel global.

As accions principais (a marxe das que ti-
veron lugar en datas concretas organizadas por
cada CN) foron 3:

= O relevo global da Carta Mundial das Mu-
lleres para a Humanidade (elaborada nos
anos precedentes)

= A creacién colectiva e global dunha manta
de patchwork.

= As 24 horas de solidariedade feminista.

A Carta e a colcha comezaron a sua viaxe
polo mundo o 8 de Marzo dende Sao Paulo, fi-
nalizando o seu percorrido o 17 de outubro en
Ouagadougou (Burkina Fasso), a onde viaxaron
delegadas das diferentes CN para lle dar a ben-
vida ao relevo da carta e a manta; mentres que
no resto do planeta dende Oceania en direccién
Este-Oeste tifian lugar mobilizacidns garantindo

asi as 24 horas de solidariedade feminista.

c) A lll Accion Internacional do ano 2010.

Tivo como lema a Paz e Antimilitarismo e
como escenario un territorio en conflito: a Repu-
blica Democratica do Congo.

Dous foron os escenarios principais para
concluir os contidos e obxectivos deste Ill Encon-
tro:

1) O VI Encontro Internacional da MMM en
Lima onde se fixo unha planificacién do que seria
o traballo das mulleres deste colectivo a longo
prazo baseado, na recoleccién das reivindica-
cions e temas que se oiran durante a ll Al, e que
cristalizaron en catro campos de accidn:

o 1. Ben comun, soberania alimentaria e ac-
ceso aos recursos e a diversidade.

= 2. Paz e desmilitarizacion.

= 3. 0 traballo das mulleres.

= 4. Violencia cara as mulleres como ferra-
menta de control dos corpos, a vida e a se-
xualidade das mulleres.

2) Encontro Internacional de Vigo do 2008:
onde tralo desgarrador e dramatico relato das
mulleres chegadas da RDC, decidese o lema da
Accidn Internacional e como escenario da Accidn
este pais.

Esta Accidon que coma as anteriores, tivo o
seu lanzamento en todo o mundo ao redor do
8 de Marzo con numerosos eventos a nivel lo-
cal e rexional, tivo como escenario de peche
0 17 de Outubro a cidade Congolefia de Buka-
vu onde mulleres chegadas de toda a parte do
mundo quixeron apoiar as mulleres daquel pais
(e de tantos outros en conflito onde as mulleres
son vitimas) e de dar a cofiecer e intentar con-
seguir os obxectivos da accion: recofiecemento
das mulleres vitimas do conflito, loitar contra a
impunidade, cuestionamento das forzas da ONU
e presenza das mulleres nas negociacidns de paz.

En definitiva: ser a voz das que non tefien voz.



d) IV Accidn Internacional 2015

Comezase a forxar no IX Encontro Interna-
cional da MMM en Sao Paulo (Brasil).

Ali decidese:

A organizacién da caravana como parte da
accién en Europa foi unha proposta presenta-
da no IX Encontro de Brasil. Os obxectivos da
mesma definidos en outubro de 2013, durante O
Encontro Europeo de Bélxica.

Pero serd nun Encontro Europeo no Pais
Vasco en Outubro de 2014, onde se presenta a
proposta concreta do funcionamento da Carva-
na plantexada pola Rede de Mozas Feministas de
Europa — MMM, e se definen os obxectivos da
mesma:

= Qrganizar unha caravana en Europa que
recolla a memoria das accidns feitas en
cada territorio e trasladalas ao seguinte,
visibilizando as loitas das mulleres nos dis-
tintos territorios.

o Que, ademais destas accions, realizariase
unha accién de 24 horas de solidariedade
feminista o 24 de abril, en memoria das
mais de 1.000 mulleres de Bangladesh que
morreron no ano 2013 no derrubo da fa-
brica onde traballaban.

Decidese que a Caravana saia do Kurdistan
o 8 de Marzo (en recofiecemento a resistencia e
alternativas das mulleres Kurdas de Kobane en
loita contra ao Estado Islamico en connivencia
con Turquia e os paises de occidente) e establé-
cese como accidn simbdlica comun a recollida de

sementes.

Folga Feminista 8 de marzo 2018

A folga internacional feminista deste ano
2018, realmente comezou a xestarse xa no 8
de marzo de 2017. As mulleres arxentinas fixe-
ron un chamamento a folga global no seu pais e

no mundo enteiro co lema “Ni una menos, vivas

nos queremos”, como protesta aos feminicidios
acontecidos no seu pais.

Neste ano, o 8 de marzo foi convocada fol-
ga ou mobilizacidns internacionais de mulleres
en 170 paises. A Marcha Mundial das Mulleres
participou activamente no movemento nos dis-
tintos paises nos que estd presente. Na Galiza,
a Marcha participou na asemblea Galegas 8M
xunto con outras 30 organizacions galegas. A
asemblea Galegas 8M traballa a folga e organiza
a manifestacidn nacional galega do 8 de marzo
por primeira vez en Vigo, trasladdndoa de Com-
postela, que era onde se vifia levando a cabo os
anos anteriores. En anos futuros esta manifesta-
cion celebrarase rotativamente nas 4 provincias.

A asemblea Galegas 8M levou a cabo diver-
sas asembleas abertas para artellar todo este
traballo, establecendo a sua celebracion nas
distintas poboacidns da Galiza, asi, tiveron lugar
xuntanzas en Ourense, Lugo, Pontevedra, Vigo e
Lalin. Esta rotacion ao longo do territorio galego
buscaba o espallamento do movemento feminis-
ta e facilitar a participaciéon de colectivos de toda
a Galiza.

A manifestacién unitaria galega celebrouse
o 4 de marzo en Vigo, cunha asistencia masiva e
unha explosién de berros, cores e percusion, xa
que asistiron batucadas de toda Galiza. Esta ma-
nifestacion pretendia ser unha chamada cara a
folga do dia 8 de marzo e visibilizar a convocato-
ria. Ese mesmo dia fixéronse na Praza do Berbés
recitais, concertos... etc para dar voz a todas as
reivindicaciéns.

A campaiia de Galegas 8M para a folga do
8 de marzo centrouse en 3 eixos fundamentais:
Folga laboral, de coidados e de consumo. Final-
mente en todo o estado espafiol o seguimento
da folga e as manifestacions nas ruas foron das
mais potentes e numerosas de todos os paises

participantes.

